
Annotatsiya 
Mazkur toʻplamda “Oʻzbekiston taraqqiyot strategiyasining ustuvor yo‘nalishlari 
boʻyicha tadqiqotlar” mavzusidagi IV Respublika ilmiy-amaliy konferensiyasi 
materiallari jamlangan. Nashrda respublikaning turli oliy taʼlim muassasalari, 
ilmiy markazlari va amaliyotchi mutaxassislari tomonidan tayyorlangan 
maqolalar oʻrin olgan boʻlib, ular ijtimoiy-gumanitar, tabiiy, texnik va yuridik 
fanlarning dolzarb muammolari va ularning innovatsion yechimlariga 
bagʻishlangan.  
Ushbu nashr ilmiy izlanuvchilar, oliy taʼlim oʻqituvchilari, doktorantlar va soha 
mutaxassislari uchun foydali qoʻllanma boʻlib xizmat qiladi. 
 
Kalit soʻzlar: ilmiy-amaliy konferensiya, strategiya, ustuvor yo‘nalishlar, 
innovatsion yondashuv, zamonaviy fan, fanlararo integratsiya, ilmiy-tadqiqot, 
nazariya va amaliyot, texnologik taraqqiyot, ilmiy hamkorlik.  

VIRTUAL VA KENGAYTIRILGAN HAQIQAT (VR/AR) TEXNOLOGIYALARI 
DIDAKTIK IMKONIYATLARI 
 
Tagayev Odil Nurmuminovich 
Mirzo Ulug‘bek nomidagi O‘zbekiston Milliy universitetining  
Jizzax filiali "Amaliy matematika" kafedrasi assistenti 
 
Annotatsiya. Ushbu maqolada immersiv ta’lim texnologiyalarining oliy ta’lim tizimidagi ahamiyati, talabalarning 
bilimni egallash jarayoniga integratsiyalashuvi, ta’lim samaradorligiga ta’siri hamda zamonaviy ta’limda tutgan 
o‘rni tahlil qilinadi. Immersive texnologiyalarning rivojlanish tendensiyalari va amaliy tatbiqlari ko‘rib chiqiladi. 
 
Kalit so’zlar: immersive ta’lim, virtual haqiqat (VR), kengaytirilgan haqiqat (AR), tajribaviy o‘rganish, zamonaviy 
pedagogika, talaba ishtiroki. 

 
DIDACTIC POSSIBILITIES OF VIRTUAL AND AUGMENTED REALITY (VR/AR) 
TECHNOLOGIES 
 
Tagayev Odil Nurmuminovich 
Assistant, Department of "Applied Mathematics", Jizzakh Branch, 
National University of Uzbekistan named after Mirzo Ulugbek 
 
Annotatsiya. This article analyzes the importance of immersive educational technologies in the higher education 
system, their integration into the process of student learning, their impact on educational effectiveness, and their 
role in modern education.Development trends and practical applications of immersive technologies are reviewed. 
 
Kalit so`zlar: immersive education, virtual reality (VR), augmented reality (AR), experiential learning, modern 
pedagogy, student participation. 

 

Ta’lim sohasida raqamli texnologiyalar va innovatsion pedagogik yondashuvlarda bu 

atama juda ko‘p uchraydi. Immersiv ta’lim o‘quvchi yoki talabani real yoki virtual muhitga 

chuqur jalb qilishga asoslangan, interaktiv vositalar yordamida o‘rganilayotgan bilimni 

bevosita his qilish va anglashni ta’minlaydigan zamonaviy ta’lim metodidir. Talabani faol, real 

va interaktiv muhitga jalb etuvchi o‘qitish shaklini anglatadi. Immersiv texnologiyalar bu 

talabalarni virtual yoki interaktiv muhitga to‘liq jalb qilish orqali o‘qitishni ta’minlovchi 

yondashuvdir. Bunday ta’lim jarayonlari, ayniqsa, virtual haqiqat (VR), kengaytirilgan haqiqat 

(AR), simulyatsiyalar va gamifikatsiya orqali amalga oshirilmoqda.  

Virtual reallik (virtual reality (VR)) - Foydalanuvchini ekran ortidagi tasavvur 

qilinadigan olamga shoʻngʻituvchi vizual va tovushli effektlarni taʼminlaydigan texnologiya. 

Toʻldirilgan reallik (augmented reality (AR)) - Real muhitning interfaol tajribasi, 

bunda haqiqiy olamda boʻlgan obyektlar kompyuter orqali simulyatsiya shaklida yaratiladi 

hamda idrok etiladigan axborot bilan toʻldirilishini taʼminlovchi texnologiya.  

Aralash reallik (mixed reality (MR)) - Virtual reallik (VR) va toʻldirilgan reallik (AR) 

elementlarini maxsus qo‘shimcha qurilmalar yordamida oʻzaro birlashtirgan texnologiya boʻlib, 

u foydalanuvchilarga bir vaqtning oʻzida haqiqiy va raqamli obyektlar bilan oʻzaro aloqada 

boʻlish imkonini beradi 

Immersive ta’lim vositalari talabalarni real voqelikni simulyatsiya qiluvchi muhitalarda 

faol ishtirok etishga undaydi. Tahlil va natijalar. Immersivlik (inglizcha: immersive „mavjudlik, 

shoʻngʻish“) — bu sunʼiy ravishda yaratilgan muhitda his qilish effektini yaratadigan idrok 

qilish usuli. Biz filmlarda, teatr tomoshalarida, ijtimoiy tarmoqlardagi virtual hamjamiyat bilan 

doimiy aloqada yoki koʻp foydalanuvchili oʻyinlarida immersion effektining turli misollarini 

koʻramiz. Immersivlik odatda maʼlum, sunʼiy shakllangan sharoitlarga singdirish deb 

taʼriflanadi. Asosiy eʼtibor sunʼiy muhitni vizualizatsiya qilish orqali ongni modellashtirishning 

texnologik omillariga qaratiladi. 

Immersiv texnologiyalar (VR, AR, 3D modeling) ta’limda qanday qilib qo‘llanilayotgani 

haqida tadqiqotchilarni ishini tahlil qilamiz. Johnson L., Adams B., Estrada V. va 

A.Freemanlarning tahlililarida Immersiv texnologiyalarning ta’limga ta’siri ochib berilgan:  

1. “Talabalar ishtirokini oshiradi ya’ni, Immersive texnologiyalar (masalan, VR va AR) 

talabalarni passiv tinglovchidan faol ishtirokchiga aylantiradi. Bu talabalarda bilimni 

o‘zlashtirishga bo‘lgan qiziqishni va motivatsiyani oshiradi.  

2. Talabalar real hayotdagi muammolarni simulyatsiya orqali o‘rganish imkoniyatiga 

ega bo‘ladi. Bu “o‘rganib” emas, “qilib o‘rganish” tajribasini yaratadi.  3. Murakkab 

tushunchalarni soddalashtiradi. Aynan immersive muhitlar (3D modellar, virtual 

laboratoriyalar) orqali talabalar murakkab jarayonlarni vizual ravishda tushunishlari mumkin 

(masalan, biologiyada molekulalar harakati, fizikada gravitatsiya).  

4. Fazoviy va kreativ fikrlashni rivojlantiradi. VR muhitida ob’ektlar bilan 

manipulyatsiya qilish, turli nuqtadan ko‘rish talabalarning fazoviy tasavvuri va dizayn 

fikrlashini rivojlantiradi.  

5. Qiyin sharoitda ta’lim olish imkoniyati mavjud. Immersiv muhitlar talabalarga 

masofadan turib ham amaliyot o‘tash imkonini beradi (masalan, tibbiyotda virtual operatsiya, 

muhandislikda qurilish simulyatsiyasi)”  

Immersiv interfeyslar (virtual reallik, kengaytirilgan reallik, simulyatsiyalar va o‘yinlar 

kabi) yordamida ta’limni qanday qilib chuqurroq, samaraliroq va ishtirokchilikka asoslangan 

shaklda tashkil etish mumkinligini o‘rganadi. Olimni fikricha “Oddiy an’anaviy darsdan farqli 

o‘laroq, immersiv interfeyslar o‘quvchini faqat tinglovchi emas, muammo hal qiluvchi, qaror 

qabul qiluvchi va tajriba qiluvchi ishtirokchiga aylantiradi. Ko‘rish, eshitish va ba’zida harakat 

kabi ko‘p hissiyotlar birgalikda ishlatilganda kognitiv yuk kamayadi, bu esa chuqurroq 

o‘rganishga olib keladi. Murakkab ilmiy yoki ijtimoiy tizimlarni (masalan, iqlim o‘zgarishi, 

iqtisodiy simulyatsiyalar) immersive tarzda modellashtirish o‘quvchilarga ularni real 

kontekstda tushunish imkonini beradi. Immersiv interfeyslar har bir o‘quvchi uchun 

shaxsiylashtirilgan (individual) o‘rganish yo‘nalishlarini yaratishga yordam beradi”.  

